
1. Réamhrá 
 

Tá roinnt bunscoileanna i mBaile Átha Cliath 15 (D15) ina bhfuil ranganna uathachais tar éis teacht 

le chéile, le tacaíocht ón gComhairle Náisiúnta um Oideachas Speisialta (CNOS), chun Iarratas 

Trialach comhchoiteann ar Rang Uathachais D15 (ACAT) do thuismitheoirí/chaomhnóirí atá ag 

lorg rang uathachais agus/nó áit scoile uathachais don bhliain acadúil 2026/2027.  

 

Is é cuspóir D15 ACAT ná: 

● An t-ualach riaracháin ar thuismitheoirí atá ag lorg áiteanna i ranganna uathachais a 

laghdú 

● Tréimhse chomhroinnte iarratais agus foirm chaighdeánach iarratais a bhunú do 

scoileanna rannpháirteacha agus do thuismitheoirí/caomhnóirí. 

● Straitéis cumarsáide fairsing a chur i bhfeidhm chun tuismitheoirí a chur ar an eolas faoi 

conas iarratas a dhéanamh ar áit i rang uathachais i scoileanna rannpháirteacha agus 

chun páirtithe leasmhara eile a chur ar an eolas faoi mar a oibreoidh an t-iarratas 

trialach. 

● Bealaí éagsúla tacaíochta a chur ar fáil do thuismitheoirí atá ag cur iarratais isteach, lena 

n-áirítear seisiúin tacaíochta do thuismitheoirí gach coicís, agus tacaíocht riaracháin ó 

ERSO áitiúil agus ó CNOS. 

● CNOS a chumasú chun sonraí níos cruinne a bhailiú maidir leis an éileamh ar áiteanna i 

ranganna uathachais i D15 d’fhonn bonn eolais a chur faoi phleanáil ranganna speisialta 

sa cheantar. 

● Neamhspleáchas gach scoile a choinneáil maidir lena mbeartas iontrála féin. 
 

Comhlíonann tuismitheoirí/caomhnóirí an fhoirm iarratais D15ACAT atá ar fáil ar líne tríd an 

nasc seo a leanúint, Foirm Iarratais Ar Líne D15ACAT agus uaslódáiltear í leis na doiciméid 

riachtanacha eile. Leis sin, tá iarratas déanta ag tuismitheoirí/caomhnóirí chuig na scoileanna a 

roghnaítear ar an bhfoirm iarratais, (féach thíos).  

 

(Más gá, is féidir foirmeacha a sheoladh tríd an bpost chuig NCSE D15 ACAT, Oifigí CNOS, 4ú 

hUrlár, An Foirgneamh Meitreapholaiteach, Sráid James Joyce, Baile Átha Cliath 1D01 K0Y8, 

nó a sheoladh tríd an ríomhphost chuig D15ACAT@ncse.ie). 

 

Ní haon dearbhú go bhfaighidh do leanbh áit scoile é iarratas a dhéanamh trí Iarratas Trialach 

ar Rang Uathachais (ACAT). Ní réiteoidh an triail seo an cheist maidir le héileamh ar áiteanna 

uathachais agus áiteanna i scoileanna speisialta i D15. Is minic a bhíonn áiteanna i scoileanna 

rannpháirteacha D15ACAT thar a bheith teoranta ó bhliain go bliain. Tá cur síos déanta ar na 

háiteanna atá ar fáil i ngach scoil rannpháirteach ar fhógra iontrála gach scoile, atá ar fáil ar 

shuíomh gréasáin gach scoil rannpháirteach (féach thíos chun teacht ar naisc chuig gach suíomh 

gréasáin ar leith). 

 

Tá bunscoileanna eile i gceantar Bhaile Átha Cliath 15 a bhfuil ranganna uathachais iontu. 

Leanfaidh CNOS ar aghaidh ag atreorú tuismitheoirí/caomhnóirí chuig liosta de na scoileanna 

seo. 

https://form.asana.com/?k=702krylWz0Oz9IqUjQ9yHw&d=1203994887054449
mailto:D15ACAT2026@ncse.ie

2. Scoileanna Rannpháirteacha  

 

○ SN Bhríde Naofa (Measctha) 

○ Scoil Mhuire Mount Sackville 

○ Scoil Bhríde Buachaillí 

○ SN Naomh Mochta 

○ Scoil Náisiúnta Shóisearach Prionsias Xavier  

○ Scoil Oilibhéir 

○ SN Naomh Ciarán 

○ SN an Chroí Rónaofa 

○ Scoil Thomáis 

○ SN Ag Foghlaim Le Chéile Chaisleán Cnucha 

○ SN Shinsearach Mhuire Mháthair an Dóchais 

○ SN Phobail Choilm 

○ SN Shóisearach Mhuire Mháthair an Dóchais 

○ SN Ag Foghlaim Le Chéile Pháirc Hans 

○ SN Ag Foghlaim Le Chéile Bhaile an Phaoraigh 

○ SN Ag Foghlaim Le Chéile Bhaile Pheiléid 

○ Scoil Speisialta Phobail Danú 

 

Ba cheart do thuismitheoirí/caomhnóirí iad féin a chur ar an eolas faoi éiteas na scoileanna 

éagsúla a roghnaíonn siad mar d’fhéadfadh tionchar suntasach a bheith aige seo ar chinneadh ar 

bith maidir leis na scoileanna a roghnófar. Ba cheart do thuismitheoirí/caomhnóirí an dua a 

chaitheamh chun cuairt a thabhairt ar shuíomh gréasáin gach scoile  

 

Iarrfar ar thuismitheoirí/caomhnóirí machnamh cúramach a dhéanamh ar na scoileanna ar 

cheart dóibh iarratas a dhéanamh chucu: e.g. An scoil do bhuachaillí/cailíní í? An bhfuil mo 

pháiste san aoisghrúpa cuí don scoil/rang? Ar mhaith liom iarratas a dhéanamh chuig scoil ina 

ndéantar an teagasc trí mheán na Gaeilge? 

2.1 Éiteas na scoileanna rannpháirteacha, cineál scoile agus suíomh gréasáin 

 

Ainm na scoile Seoladh  Éiteas Suíomh gréasáin na 
scoile 

SN Bhríde Naofa (Measctha) Caisleán Cnucha, D15P820  Scoil Chaitliceach, 
Chomhoideachais (buachaillí & 
cailíní), Ingearach (Naíonáin 
Sóisir - Rang 6) 

https://saintbrigids.ie 

https://saintbrigids.goodbarber.app/

SN Naomh Ciarán Baile an Hartaigh, D15 ED83 Scoil Chaitliceach, 
Chomhoideachais (buachaillí & 
cailíní), Ingearach (Naíonáin 
Sóisir - Rang 6) 

https://www.stciarans.com/ 

SN an Chroí Rónaofa Baile an Huntaigh, D15 KF65 Scoil Chaitliceach, 
Chomhoideachais (buachaillí & 
cailíní), Ingearach (Naíonáin 
Sóisir - Rang 6) 

https://www.shns.ie/ 

SN Ag Foghlaim Le Chéile 
Chaisleán Cnucha 

Caisleán Cnucha, D15X094 Scoil Ag Foghlaim Le Chéile 
(buachaillí & cailíní), Ingearach 
(Naíonáin Sóisir - Rang 6) 

http://www.cetns.ie/ 

SN Phobail Choilm Cluain Saileacha, D15 Y9RV Scoil BOO, Chomhoideachais 
(buachaillí & cailíní), Ingearach 
(Naíonáin Sóisir - Rang 6) 

https://www.scoilchoilmcns.ie/ 

SN Ag Foghlaim Le Chéile 
Pháirc Hans 

Páirc Hans, D15 H1FC Scoil Ag Foghlaim Le Chéile 
(buachaillí & cailíní), Ingearach 
(Naíonáin Sóisir - Rang 6) 

https://www.hansfieldetns.com/ 

SN Ag Foghlaim Le Chéile 
Bhaile an Phaoraigh 

Baile an Tirialaighl, D15VR80 Scoil Ag Foghlaim Le Chéile 
(buachaillí & cailíní), Ingearach 
(Naíonáin Sóisir - Rang 6) 

https://www.powerstownet.com
/ 

SN Ag Foghlaim Le Chéile 
Bhaile Pheiléid 

Rathborne, D15 X63X Scoil Ag Foghlaim Le Chéile 
(buachaillí & cailíní), Ingearach 
(Naíonáin Sóisir - Rang 6) 

https://www.pelletstownetns.ie/ 

Scoil Mhuire Mount Sackville Séipéal Iosóid, D20 HX04 

Scoil Chaitliceach, 
Chomhoideachais (buachaillí & 
cailíní), Ingearach (Naíonáin 
Sóisir - Rang 6) 

https://scoilmhuiremountsackvill
e.ie/ 

Scoil Thomáis 
Lóiste an Labhrais, Caisleán 
Cnucha, Baile Átha Cliath 15 

Scoil Chaitliceach, 
Chomhoideachais (buachaillí & 
cailíní), Ingearach (Naíonáin 
Sóisir - Rang 6) www.scoilthomais.ie 

SN Naomh Mochta  

Bóthar Bhaile an 
Phoirtéaraigh, Cluain Saileach, 
Baile Átha Cliath, D15 Y316 

Scoil Chaitliceach, 
Chomhoideachais (buachaillí & 
cailíní), Ingearach (Naíonáin 
Sóisir - Rang 6) www.stmochtas.ie 

SCOIL NÁISIÚNTA SHÓISEARACH: Naíonáin Sóisir- Rang 2, (BUACHAILLÍ AGUS CAILÍNÍ) 

SN Shóisearach Mhuire 
Mháthair an Dóchais 

An Bealach Beag, D15TA49 Scoil Shóisireach Chaitliceach, 
Chomhoideachais (buachaillí & 
cailíní) (Naíonáin Sóisir - Rang 
2) 

https://hopejns.ie/ 

Scoil Náisiúnta Shóisearach 
Naomh Proinsias Xavier 

Bóthar Phlás na Rós, Caisleán 
Cnucha, Baile Átha Cliath 15, 
D15CX84 

Scoil Shóisireach Chaitliceach, 
Chomhoideachais (buachaillí & 
cailíní) (Naíonáin Sóisir - Rang 
2) 

http://sfxns.ie/ 

SCOIL NÁISIÚNTA SHINSEARACH: Rang 3 - Rang 6, (BUACHAILLÍ AGUS CAILÍNÍ) 

SN Shinsearach Mhuire 
Mháthair an Dóchais 

An Bealach Beag, D15 PH93 Scoil Shinsearach Chaitliceach, 
Chomhoideachais (buachaillí & 
cailíní) (Rang 3 - Rang 6) 

https://www.hopens.ie/ 

SCOILEANNA NÁISIÚNTA (BUACHAILLÍ) 

Scoil Bhríde Buachaillí Baile Bhlainséir, D15 H329 Scoil Chaitliceach, do 
bhuachaillí amháin, Ingearach 
(Naíonáin Sóisir - Rang 6) 

https://scoilbhrideb.com/ 

GAELSCOIL, (TEAGASC TRÍ MHEÁN NA GAEILGE) 
Scoil Oilibhéir An Chúil Mhín, D15 PX99 Gaelscoil (teagasc trí mheán na 

Gaeilge) - Scoil Chaitliceach, 
Chomhoideachais (buachaillí & 
cailíní), Ingearach (Naíonáin 
Sóisir - Rang 6) 

http://www.gaelscoiloilibheir.ie/ 

Scoil Speisialta 

Scoil Speisialta Phobail Danú Bóthar Bhaile Bhlainséir 
Thuaidhr, D15P380 

BOO: Leanaí idir 4 agus 18 
mbliana d’aois, Míchumas 
Foghlama Ginearálta Meánach 
nó Trom & Uathachas 

https://danucss.ie/ 

 

3. Foirm Iarratais Chomhchoiteann 

Chun an próiseas iarratais a shruthlíniú, tá na scoileanna rannpháirteacha go léir tar éis Foirm 

Iarratais chomhchoiteann a ghlacadh. Ba chóir an fhoirm iarratais ar líne a chomhlánú a oiread 

agus is féidir. Moltar do thuismitheoirí nach bhfuil in ann rochtain a fháil ar an bhfoirm ar líne cóip 

a sheoladh tríd an ríomhphost chuig an seoladh ríomhphoist cuí de chuid CNOS nó cóip chrua a 

https://www.stciarans.com/
http://sacredhearthuntstown.weebly.com/
http://www.cetns.ie/
https://www.scoilchoilmcns.ie/
https://www.hansfieldetns.com/
https://www.powerstownet.com/
https://www.powerstownet.com/
https://www.pelletstownetns.ie/
https://scoilmhuiremountsackville.ie/
https://scoilmhuiremountsackville.ie/
http://www.scoilthomais.ie/
http://www.stmochtas.ie/
https://hopejns.ie/
https://www.hopens.ie/
https://scoilbhrideb.com/
http://www.gaelscoiloilibheir.ie/
https://danucss.ie/

sheoladh chuig an seoladh a chuirtear ar fáil le haghaidh Oifig CNOS. Ní bheidh foirmeacha 

iarratais ar fáil ach amháin ó scoileanna agus ó CNOS ón dáta comhaontaithe ar aghaidh nuair a 

bheidh an tréimhse iontrála ar oscailt. Ní mheasfar iarratais a bheith comhlánaithe ach amháin 

nuair a bheidh na réimsí ábhartha go léir ar an bhfoirm comhlánaithe agus nuair a bheidh na 

doiciméid tacaíochta iomchuí go léir curtha ar fáil.  

• nasc chuig an bhfoirm ar líne: Foirm Iarratais Ar Líne D15ACAT 

• más gá, is féidir iarratais a sheoladh chuig:  

CNOS D15 ACAT, 
Oifigí CNOS, 

4ú hUrlár, An Foirgneamh Meitreapholaiteach 
Sráid James Joyce 
Baile Átha Cliath 1 

D01 K0Y8. 
 

• a sheoladh tríd an ríomhphost chuig D15ACAT@ncse.ie 

 

Ní ghlacfar leis an bhfoirm Iarratais ach amháin nuair a osclaítear an Tréimhse Iarratais 

Chomhchoiteann (féach Tréimhse Iarratais Chomhchoiteann thíos).  

 

Ba cheart do thuismitheoirí/caomhnóirí a thabhairt faoi deara roimh ré go gcuirfear an Fhoirm 

Iarratais chomhlánaithe seo, mar aon le gach doiciméad tacaíochta ar fáil go digiteach do gach 

scoil a roghnóidh na tuismitheoirí/caomhnóirí.  I gcás dalta a roghnaigh trí scoil, cuirfear an Fhoirm 

Iarratais agus na doiciméid tacaíochta ar fáil do gach ceann de na trí scoil sin.   

 

Mar a thabharfaidh tuismitheoirí/caomhnóirí faoi deara, tá ticbhosca ar leith ar an bhFoirm Iarratais 

ina ndeimhnítear a dtoiliú go roinnfear an fhaisnéis seo go digiteach, trí ardán slán 

scamallbhunaithe, leis na scoileanna go léir a roghnaítear.  Ba cheart do thuismitheoirí/caomhnóirí 

a thabhairt faoi deara nach féidir an t-iarratas a phróiseáil agus go ndiúltófar don iarratas i gcás 

nach dtugtar an toiliú seo.  Caithfear cóipeanna den fhoirm iarratais a sheoltar tríd an ríomhphost 

nó tríd an bpost a bheith sínithe ag an tuismitheoir/caomhnóir. 

 

Ba chóir do thuismitheoirí/caomhnóirí a thabhairt faoi deara chomh maith go gcoinneoidh gach 

scoil an Fhoirm Iarratais agus na doiciméid tacaíochta, cibé an dtairgtear áit dá leanbh nó nach 

dtairgtear.  Má thairgtear áit don leanbh, coimeádfar í mar chuid de chomhad scoile an linbh. Mura 

dtairgtear áit don leanbh, cuirfear an leanbh ar liosta feithimh agus mar sin, beidh gá na doiciméid 

sin a choinneáil ar feadh na tréimhse a mbeidh an leanbh ar an liosta feithimh (30/6/2027). Ní 

choinneoidh an scoil iarratais tar éis dheireadh na bliana acadúla 2026/2027. Ní choinneoidh an 

scoil iarratais a mheastar a bheith neamh-incháilithe agus an tréimhse achomhairc ábhartha 

imithe thart. 

https://form.asana.com/?k=702krylWz0Oz9IqUjQ9yHw&d=1203994887054449
mailto:D15ACAT2026@ncse.ie

4. Tréimhse Iarratais Chomhchoiteann do ranganna Uathachais 

 

Tá Tréimhse Iarratais Chomhchoiteann ann nuair a ghlacfaidh Coiste ACAT le hiarratais ó na 

scoileanna rannpháirteacha le haghaidh tairiscintí Bhabhta 1, mar a leagtar amach thíos. 

 

Tréimhse Iarratais ar Rang Uathachais le haghaidh iontrála don bhliain acadúil 

2026/2027 

Tosóidh CNOS ag glacadh le hiarratais iontrála chuig ranganna speisialta thar 
ceann na scoileanna rannpháirteacha.  

01/10/2025 

Cuirfidh CNOS deireadh le hiarratais iontrála chuig an rang speisialta a 
ghlacadh thar ceann scoileanna rannpháirteacha.  

31/10/2025 @ 
11:59pm 

Roinnfidh CNOS iarratasóirí le scoileanna  7/11/2025 
Tagann na scoileanna rannpháirteacha le chéile An tseachtain 

dar tús 
17/11/2025 

Cuirfear an cinneadh ar na hiarratais iontrála chuig ranganna speisialta in iúl 
d’iarratasóirí faoin 

21/11/2025 

Caithfear iarratasóirí glacadh le tairiscint iontrála faoin 28/11/2025 

 

Foilseofar an Tréimhse Iarratais Chomhchoiteann ar Fhógra Iontrála agus ar shuíomh gréasáin 

gach scoile rannpháirteach. Foilseofar é ar shuíomh gréasáin CNOS agus ar na meáin shóisialta 

chomh maith. Roinnfear é le Foirne Líonra Míchumais Leanaí (CDNT) áitiúla, grúpaí 

abhcóideachta tuismitheoirí, seirbhísí Cúraim Leanaí Pobail Fhine Gall - ECCE, réamhscoileanna 

do leanaí a bhfuil an t-uathachas orthu, agus Comhairle Náisiúnta na dTuismitheoirí. Féach 

straitéis cumarsáide CNOS 

 

Ní mór do thuismitheoirí/caomhnóirí Foirm Iarratais ACAT AR LÍNE a chomhlánú agus 

ceangaltáin a chur léi de réir na dtreoracha. Tá teacht ar an bhfoirm seo ar líne trí shuíomh 

gréasáin CNOS agus suíomhanna gréasáin na scoileanna rannpháirteacha.  

 

Nó, tá cóip chrua den fhoirm ar fáil ar shuíomh gréasáin CNOS agus is féidir í a chur isteach mar 

seo a leanas: 

• Tríd an bpost chuig: 

CNOS D15 ACAT, 
Oifigí CNOS, 

4ú hUrlár, An Foirgneamh Meitreapholaiteach 
Sráid James Joyce 
Baile Átha Cliath 1 

D01 K0Y8. 
 

▪ Tríd an ríomhphost chuig D15ACAT@ncse.ie 

 

mailto:D15ACAT2026@ncse.ie


 

D15 ACAT – 10 Iúil 2025 

Leathanach 7 de 18 

(2) Nuair a dhúnfar an Tréimhse Iarratais Chomhchoiteann ar an 30/10/2025 (11:59pm), cuirfidh 

CNOS na hiarratais agus na doiciméid tacaíochta go léir ar aghaidh chuig na scoileanna, (lena n-

áirítear iad siúd a léirítear mar iarratais neamhiomlána). Tabharfar “iarratais dhéanacha” ar gach 

iarratas eile. (Féach iarratais dhéanacha thíos) 

 

Tiocfaidh Coiste na nIarratas Trialach ar Ranganna Uathachais le chéile ansin an tseachtain dar 

tús an 17 Samhain 2025. Féach thíos.  

 

Tá sé de dhualgas ar scoileanna agus fógra á eisiúint acu faoi iarratas nár éirigh leo, léiriú a 

dhéanamh ar an gceart chun achomharc a dhéanamh i gcoinne an chinnidh chuig an mBord 

Bainistíochta i gcomhréir le hAlt 29 den Acht Oideachais. Tá cur síos níos mionsonraithe déanta 

ar an nós imeachta iomlán thíos.  

5. Tacaíocht do Thuismitheoirí/Caomhnóirí le linn na Tréimhse Iarratais Comhchoitinne 

 

Beidh pearsanra riaracháin tiomnaithe CNOS i dteagmháil le tuismitheoirí/caomhnóirí tríd an 

ríomhphost, D15ACAT@ncse.ie agus déanfaidh siad glaonna leantacha nuair is gá chun 

cabhrú le tuismitheoirí/caomhnóirí. Tacóidh ERSOnna agus a mBainisteoir Foirne le 

tuismitheoirí/caomhnóirí iarratasóirí nuair a thugann pearsanra riaracháin CNOS doiciméid 

dóibh, nó nuair a dhéanann tuismitheoirí/caomhnóirí teagmháil dhíreach leo, agus le linn na 

Tréimhse Iarratais Comhchoitinne chomh maith.  

 

Beidh roinnt seisiúin tacaíochta do thuismitheoirí ar siúl ar fud cheantar D15 le linn na tréimhse 

iarratais chun tacú le tuismitheoirí/caomhnóirí páirt a ghlacadh san ACAT seo. 

● Scoil Náisiúnta Ag Foghlaim le Chéile Bhaile an Phaoraigh, Baile an Tirialaigh, D15VR80 

Dé Céadaoin 1 Deireadh Fómhair 2025, 10am – 11am 

● Scoil Náisiúnta Ag Foghlaim le Chéile Chaisleán Cnucha, Caisleán Cnucha, D15V094 

Déardaoin 9 Deireadh Fómhair 2025 1pm – 2pm 

● Scoil Náisiúnta Shóisearach Mhuire Mháthair an Dóchais, An Bealach Beag, D15TA49, 

Dé Luain 13 Deireadh Fómhair 2025, 9.30 – 10.30am 

● Scoil Náisiúnta an Chroí Naofa, Baile an Huntaigh, D15KF65 Dé Máirt 21 Deireadh 

Fómhair 2025, 1pm – 2pm 

● Scoil Náisiúnta Ag Foghlaim le Chéile Bhaile an Phaoraigh, Baile an Tirialaigh, D15VR80, 

Dé Máirt 28 Deireadh Fómhair 10.30am – 11.30am 

6. Bailiú Sonraí & Rialú Cáilíochta CNOS 

 
 

● Déanfaidh CNOS cros-seiceáil ar fhaisnéis arna cur ar fáil ag tuismitheoirí  

○ Seoladh ríomhphoist  

○ Go bhfuil ainm an linbh ag teacht leis an teastas breithe 

mailto:D15ACAT2026@ncse.ie

○ Go bhfuil an Dáta Breithe ag teacht leis an teastas breithe 

○ Go bhfuil an seoladh ag teacht leis an gcruthúnas ar sheoladh baile 

● Cuireann CNOS seicliosta i gcrích le haghaidh gach iarratais 

○ Féach Mír 8 

● Cuirtear comhaid i láthair go digiteach don scoil san ord seo a leanas: 

○ Iarratas (1) 

○ Litir Incháilitheachta CNOS (2) 

○ Teastas Breithe (3) 

○ 2 x Cruthúnas ar sheoladh baile (4) 

○ Tuarascáil Mheasúnachta (5) 

 

7. Iarratais Chomhlánaithe 

 
Chun freastal ar bheartais iontrála aonair na scoileanna rannpháirteacha go léir, is gá na 
doiciméid seo a leanas a chur ar fáil do CNOS chun iarratas a bheith ina iarratas iomlán:  
 

• Foirm Iarratais Chomhlánaithe 

• Teastas Breithe 

• 2 Chruthúnas ar sheoladh baile, : 
o Bille Fóntais e.g. gás, leictreachas, teilifís, leathanbhanda (dátaithe le 6 mhí anuas. 

Glactar le billí ar líne a phriontáiltear. Ní ghlactar le billí do ghuthán soghluaiste.) 
o Ráiteas Bainc/Cumainn Foirgníochta/Comhar Creidmheasa (dátaithe le 6 mhí 

anuas)  

• Tuarascáil Ghairmiúil / Mheasúnachta 

• Litir Incháilitheachta bailí ó CNOS (i.e. litir fógra do thuismitheoirí) 

 

8. Cumarsáid le Tuismitheoirí/Caomhnóirí le linn na Tréimhse Iarratais Comhchoitinne  

 

• Gheobhaidh tuismitheoirí freagra uathoibríoch ón tairseach ó fhoireann riaracháin 

CNOS, nuair a dhéantar an t-iarratas a fhaightear a chur isteach sa chóras.  

o Sa fhreagairt uathoibríoch seo, cuirfear tuismitheoirí ar an eolas faoi scoileanna 

eile ina bhfuil ranganna uathachais ach nach bhfuil páirteach i D15ACAT. 

Moltar gur cheart iarratais a dhéanamh go díreach chuig na scoileanna sin, más 

mian le tuismitheoirí/caomhnóirí é sin a dhéanamh. 

• Déanann foireann riaracháin CNOS teagmháil láithreach le tuismitheoirí má bhíonn 

iarratas neamhiomlán / má bhíonn doiciméid riachtanacha ar iarraidh, rud a thugann 

am do thuismitheoirí/caomhnóirí na doiciméid in easnamh a sholáthar sula ndúntar an 

Tréimhse Iarratais Chomhchoiteann. 

• Cuirfidh foireann riaracháin CNOS tuismitheoirí/caomhnóirí ar an eolas faoi na 

himpleachtaí a bhíonn i gceist mura dtugtar toiliú ar an bhfoirm iarratais faisnéis a 

chomhroinnt le scoileanna.  

• Aon iarratas atá fós neamhiomlán faoin dáta deiridh, cuirfear faoi bhráid na scoileanna 

é agus é marcáilte mar iarratas neamhiomlán.  

 

Beag beann ar an toradh a bhaineann le haiseolas CNOS chuig tuismitheoirí/caomhnóirí, 

cuirfear gach iarratas (iomlán nó eile) ar aghaidh chuig gach scoil a roghnaigh 

tuismitheoirí/caomhnóirí ar an bhFoirm Iarratais.  

9. Straitéis Cumarsáide CNOS  

 

● Póstaer D15ACAT  

● Físeán gearr ar na meáin shóisialta a mhíníonn conas iarratas a dhéanamh trí D15ACAT 

agus a léiríonn nasc chuig suíomh gréasáin CNOS 

● Graf cumarsáide 

● Seisiúin tacaíochta do thuismitheoirí  

10. Coiste na nIarratas Trialach ar Rang Uathachais (ACAT) 

 

Ina gcuid den Choiste Iarratais ar Thriail Ranga Uathachais (ACAT), tá Príomhoidí na 

scoileanna rannpháirteacha (thuasluaite) agus baill foirne roghnaithe de chuid CNOS. 

 

Buailfidh príomhoidí na scoileanna rannpháirteacha le chéile i rith na seachtaine dar tús an 17 

Samhain, i ndiaidh na tréimhse iarratais comhchoitinne, chun na hiarratais uile a dheimhniú agus 

a chinntiú go bhfuil an páipéarachas go léir faighte. Úsáidfear an cruinniú seo chun a dheimhniú 

go bhfuil gach scoil tar éis cloí le  hamlínte comhaontaithe an phróisis agus chun ardán a sholáthar 

le haghaidh teagmháil tras-scoile maidir le dul chun cinn na trialach, chun tuairisciú a dhéanamh 

ar shaincheisteanna a thagann chun cinn agus chun taithí a chomhroinnt maidir le líon na n-

iarratas a fuarthas, leibhéil an ró-éilimh, (príomhghné i bpleanáil CNOS). Níl sé beartaithe mar 

ardán le haghaidh cinnteoireachta comhcheangailte chun áiteanna scoile a thairiscint.. Déanfaidh 

gach scoil ar leith é sin go neamhspleách, i gcomhréir lena mbeartas iontrála faoi seach. 

 

11. Liostaí feithimh  

Cuireann an Fhoirm Iarratais Chomhchoiteann in iúl do thuismitheoirí/caomhnóirí, mura nglactar 

lena leanbh i scoil ar leith a roghnaítear ina n-iarratais, go gcuirfear an leanbh ar an liosta feithimh 

don scoil sin. Cuirfidh gach scoil ar leith tuismitheoirí/caomhnóirí ar an eolas faoin liosta feithimh. 

Mura mian le tuismitheoir/caomhnóir a leanbh a chur ar liosta feithimh, déanann siad teagmháil 

leis an scoil i gceist, agus bainfear ainm a linbh de liosta feithimh na scoile sin.  

Má chuirtear leanbh ar liosta feithimh amháin, ní chiallaíonn sé sin nach ndéanfar áit i scoil 

rannpháirteach ACAT eile a thairiscint don leanbh sin.  

 

Ní bheidh feidhm ag an liosta feithimh in aon scoil ach amháin go dtí deireadh na bliana acadúla 

2026/2027. Ní thabharfaidh áit ar liosta feithimh tús áite don leanbh sin d’aon bhliain acadúil ina 

dhiaidh sin agus ní mór do thuismitheoirí/caomhnóirí iarratas a dhéanamh arís d’aon bhliain 

acadúil eile.  

 

Tá na liostaí feithimh le cur ar fáil don ERSO/Bainisteoir Foirne ag na scoileanna rannpháirteacha. 

12. Critéir na Roinne Oideachais maidir le Clárú i ranganna Uathachais (de réir Chiorclán 
0039/2025) 

 
Éilíonn na Scoileanna Rannpháirteacha go léir go gcuirtear tuarascáil chuí isteach ina 

ndeimhnítear:  

▪ Diagnóis Uathachais: DSM IV/V nó ICD 10/11 (tuarascáil ó shíceolaí, ó shíciatraí nó 

tuarascáil ildisciplíneach)  

AGUS   

▪ Léiriú ar an tuiscint ar chastacht leibhéal foriomlán riachtanas/riachtanais an linbh sna 

tuarascálacha gairmiúla   

 AGUS  

▪ I bhfianaise dhéine nó chastacht riachtanais tacaíochta an linbh, moladh gairmiúil soiléir 

maidir leis an gcineál socrúcháin oideachais is oiriúnaí chun freastal ar riachtanais an 

linbh, mar aon leis an réasúnaíocht atá taobh thiar de. 

AGUS 

▪ Litir bhailí ó CNOS ina ndeimhnítear go bhfuil aithne acu ar an leanbh agus go bhfuil an 

diagnóis agus an moladh riachtanach ag an leanbh le haghaidh rang speisialta 

d’uathachas. 

 

 

I gcás ina bhfaightear iarratas ar scoil rannpháirteach, gheobhaidh tuismitheoirí/caomhnóirí cuid 

de na cumarsáidí seo a leanas (nó iad ar fad) 

○ Freagra uathoibríoch ag rá go bhfuarthas an t-iarratas 

○ Nuair a bheidh iarratas iomlán curtha isteach, cuirfear in iúl do thuismitheoirí gur 

cuireadh ar aghaidh chuig scoileanna é (i ndiaidh 31/10/2025)  

○ I gcás iarratas neamhiomlán, seolfar ríomhphost chuig tuismitheoirí le tuilleadh 

treorach. 

○ Má tá iarratas fós neamhiomlán faoin dáta deiridh, cuirfear in iúl do thuismitheoirí 

go bhfuil sé fós neamhiomlán agus go bhfuil sé curtha ar aghaidh chuig scoileanna 

(i ndiaidh 31/10/2025).  

 

13. Critéir Roghnúcháin i gcás ró-éileamh 

Déanfaidh gach scoil rannpháirteach measúnú ar gach iarratas a dhéantar chuici de réir a Beartais 

Iontrála féin. Beidh critéir roghnúcháin éagsúla ag gach scoil rannpháirteach i gcás ró-éilimh (mar 

a leagtar amach sa bheartas iontrála agus in aguisín an fhógra iontrála). Cuirfidh gach scoil a 

critéir roghnúcháin féin i bhfeidhm maidir le gach iarratas ar leith a dhéantar chuici.  

 

D’fhéadfadh roinnt scoileanna tús áite a thabhairt do dheartháireacha agus deirfiúracha daltaí 

reatha, agus d’fhéadfadh scoileanna eile tús áite a thabhairt do leanaí a bhfuil áit acu cheana féin 

i rang príomhshrutha i scoil. Ba cheart do thuismitheoirí/caomhnóirí a thabhairt faoi deara go 

mbeidh critéir roghnúcháin éagsúil ó scoil go scoil i gcás ró-éilimh. Ba cheart do 

thuismitheoirí/caomhnóirí a thabhairt faoi deara chomh maith, cé go bhféadfadh folúntas a bheith 

i rang uathachais i scoil a fhreastalaíonn ar leanaí d’aois amháin, seans nach mbeadh folúntas sa 

scoil sin do leanaí d’aois eile.  

 

14. Iarratais ar áiteanna Príomhshrutha 

Ba chóir do thuismitheoirí/caomhnóirí a thabhairt faoi deara nach mbaineann an beartas agus an 

nós imeachta seo ach le háiteanna i ranganna uathachais sna scoileanna rannpháirteacha. 

Bainfidh iarratas a dhéantar tríd an ACAT le háiteanna i rang uathachais sna scoileanna 

roghnaithe arna roghnú ag an tuismitheoir san Fhoirm Iarratais Chomhchoiteann.  

 

Ní thabharfaidh iarratas den sórt sin tús áite d’iarratas ar áit i ranganna príomhshrutha in aon scoil 

rannpháirteach. Ba cheart do thuismitheoirí/caomhnóirí a chinntiú, más mian leo iarratas a 

dhéanamh ar áit i ranganna príomhshrutha in aon scoil rannpháirteach, go ndéanann siad iarratas 

go díreach chuig an scoil sin i gcomhréir le Beartas Iontrála na scoile sin.  

 

15.  Iarratais Dhéanacha 

Glactar le hiarratais le linn na Tréimhse Iarratais Comhchoitinne do thairiscintí bhabhta 1. Tá an 

dáta a osclófar agus a dhúnfar an Tréimhse Iarratais Chomhchoiteann luaite thuas agus 

mionsonraítear é ar shuíomh gréasáin CNOS, agus ar shuíomh gréasáin agus ar Fhógra Iontrála 

gach scoile ar leith.  

Déanfar iarratais a chuirtear i ndiaidh an dáta deiridh, 11:59pm, 31/10/2025, a phróiseáil mar 

iarratais dhéanacha. 

Cuirfidh foireann riaracháin CNOS scoileanna ar an eolas faoi 15/4/2025 maidir le hiarratais 

dhéanacha a rinneadh chucu. 

Freagróidh scoileanna go díreach ar thuismitheoirí/chaomhnóirí faoi 30/4/2025.  

Freagrófar iarratais ar iontráil arna bhfáil ag foireann riaracháin CNOS tríd an tairseach, tríd an 

ríomhphost nó tríd an bpost i ndiaidh an dáta deiridh 11:59pm, 31/10/2025 agus roimh 

13/04/2026, ag léiriú: 

• Toisc go bhfuil an Tréimhse Iarratais Chomhchoiteann dúnta, go meastar go bhfuil an t-

iarratas déanach. 

• Cuirfear gach iarratas déanach ar aghaidh chuig an scoil/na scoileanna.  Cuirfear 

tuismitheoirí/caomhnóirí ar an eolas faoi chinneadh na scoileanna ar na hiarratais seo 

faoi 30/04/2026, i gcomhréir lena mBeartas Iontrála.  

• Ba chóir do thuismitheoirí teagmháil a dhéanamh lena nERSO áitiúil chun eolas a fháil 

faoi scoileanna ina gceantair ina bhfuil áiteanna fós ar fáil do 2026/2027 agus/nó chun 

comhairle a chur ar fáil maidir le tacaíochtaí malartacha atá ar fáil san oideachas 

príomhshrutha/sa Scéim Deontais Teagaisc Baile, de réir mar is iomchuí.  

 

16. Tairiscintí agus glacadh 

Nuair a bheidh tairiscint déanta ar shocrúchán, ní mór d’iarratasóirí a dhearbhú go 

nglacann siad leis an tairiscint iontrála laistigh de 7 lá ón dáta a rinneadh an tairiscint 

iontrála. 

Mura nglactar le tairiscint laistigh den tréimhse fhorordaithe thuas, seans go ndéanfaí an 

tairiscint iontrála a tharraingt siar. 

17. Mar a oibríonn an Próiseas Iarratais Chomhchoiteann  

 

a) Roimh an Iarratas Trialach ar Rang Uathachais, beidh sonraí faoi na folúntais atá ar fáil i 

rang uathachais na scoile, mionsonraithe i bhFógra Iontrála gach scoile. 

b) Is féidir le tuismitheoirí/caomhnóirí an tIarratas Trialach ar Rang Uathachais a chomhlánú 

ar líne (nó tríd an bpost nó tríd an ríomhphost) 

c) Uaslódálann/soláthraíonn tuismitheoirí Teastas Breithe agus 2 Chruthúnas ar Sheoladh 

Baile 

d) Déanann Tuismitheoirí/Caomhnóirí tuarascálacha/doiciméid ina shonraítear critéir na 

Roinne Oideachais (ciorclán 80/2024) a uaslódáil/a sholáthar 

e) Uaslódálfaidh tuismitheoirí/caomhnóirí litir incháilitheachta bhailí. 

f) Is féidir le tuismitheoirí/caomhnóirí an próiseas a chríochnú ar thrí bhealach: 

a. Úsáid an fhoirm iarratais ar líne ar:  Foirm Iarratais Ar Líne D15ACAT 

b. Seol an Fhoirm Iarratais Chomhchoiteann chomhlánaithe agus na doiciméid 

tacaíochta chuig: 

g) CNOS D15 ACAT, 
h) Oifigí CNOS, 

i) 4ú hUrlár, An Foirgneamh Meitreapholaiteach 
j) Sráid James Joyce 
k) Baile Átha Cliath 1 

l) D01 K0Y8. 
 

i. NÓ  

b. Seol an fhoirm iarratais chomhchoiteann chomhlánaithe agus na doiciméid 

tacaíochta tríd an ríomhphost chuig D15ACAT@ncse.ie 

m) Is féidir le tuismitheoirí/caomhnóirí cabhair a lorg ó fhoireann riaracháin CNOS tríd an 

ríomhphost ar D15ACAT@ncse.ie 

n) Is féidir le tuismitheoirí/caomhnóirí freastal ar sheisiún tacaíochta ACAT do thuismitheoirí 

chun tacaíocht a fháil agus an t-iarratas á chomhlánú acu. 

o) Tar éis don Tréimhse Iarratais Choiteann a bheith dúnta, cuireann CNOS sonraí an 

iarratasóra ar fáil do gach scoil ar leith. 

p) Tiocfaidh an coiste ACAT le chéile  

q) I ndiaidh chruinniú an choiste ACAT, déanfaidh gach príomhoide tairiscintí nó cuirfidh siad 

in iúl d’iarratasóirí ar éirigh lena n-iarratas i gcomhréir le critéir aonair na scoile agus na 

critéir ró-éilimh a leagtar amach ina mbeartas iontrála aonair.  

r) D’fhéadfadh roinnt cruinnithe den choiste ACAT a bheith ann. Féadfar tairiscintí nó fógra 

maidir le hiarratais nár éirigh leo a chur in iúl d’iarratasóirí i rith na tréimhse 21 lá i ndiaidh 

dhúnadh na Tréimhse Iarratais Comhchoitinne.  

 

18. Iarratas ar Athbhreithniú agus Próiseas Achomhairc Tuismitheora/Caomhnóra  

a) I gcás ina ndiúltaítear áit do leanbh nó ina gcuirtear ar liosta feithimh é/í, is féidir leis na 

tuismitheoirí/caomhnóirí athbhreithniú (ag an mBord Bainistíochta) a iarraidh ar an 

gcinneadh diúltaithe seo laistigh de 21 lá ó dháta an chinnidh diúltaithe. 

b) I ndiaidh deireadh a chur le próiseas athbhreithnithe an Bhoird, féadfaidh na 

tuismitheoirí/caomhnóirí achomharc a dhéanamh i gcoinne chinneadh na scoile áit a 

dhiúltú trí phróiseas achomhairc Alt 29 na Roinne Oideachais. Is próiseas achomhairc 

neamhspleách é seo atá á bhainistiú ag an Roinn Oideachais. Tá eolas ar fáil faoin 

mbealach chun achomharc a dhéanamh faoi Alt 29 agus na spriocdhátaí chun é sin a 

dhéanamh leagtha amach ar shuíomh gréasáin na Roinne Oideachais. Leanfaidh an nós 

imeachta iarratais comhchoiteann ar aghaidh le linn na tréimhse seo áfach, agus 

https://form.asana.com/?k=702krylWz0Oz9IqUjQ9yHw&d=1203994887054449
mailto:parentsupport@ncse.ie
mailto:D15ACAT2026@ncse.ie

déanfaidh gach scoil a luaigh na tuismitheoirí/caomhnóirí ar an bhfoirm iarratais breithniú 

ar na hiarratais a fuarthas. 

c) Tá tuilleadh eolais faoin bpróiseas athbhreithnithe agus achomhairc mionsonraithe le fáil 

ar https://www.section29appeals.gov.ie/  

 

19. Sampla den bhealach a n-oibreoidh an nós imeachta:  

 

Tá an Fhoirm Iarratais ar líne comhlánaithe ag Teaghlach 1 agus tá na scoileanna seo a leanas 

roghnaithe acu dá leanbh, Dalta Z (atá 5 bliana d'aois agus a bhfuil tuarascáil ó shíceolaí aige a 

chomhlíonann critéir na Roinne Oideachais)  

1. Scoil A  

2. Scoil B  

3. Scoil C 

4. Scoil D 

5. Scoil E 

6. Scoil F 

 

● Téann an t-iarratas chuig Scoil A, Scoil B, Scoil C, Scoil D, Scoil E agus Scoil F  

● Scoil A:  

o Is Scoil Shinsearach í Scoil A.  

o Dá bhrí sin, diúltaíonn Scoil A d’iarratas Theaghlach 1.  

o Scríobhann Scoil A chuig Teaghlach 1 ag deimhniú nach gcomhlíonann 

Dalta Z na critéir chun iarratas a dhéanamh ar áit i Scoil A toisc gur scoil 

shinsearach í. 

o Féadfaidh Teaghlach 1 athbhreithniú a iarraidh ar Bhord Bainistíochta Scoil 

A laistigh de 21 lá den chinneadh seo áit a dhiúltú.  

o Ag deireadh an phróisis athbhreithnithe, is féidir le Teaghlach 1 achomharc 

a dhéanamh i gcoinne chinneadh an Bhoird chuig an Roinn Oideachais tríd 

an bpróiseas Achomhairc faoi Alt 29 den Acht Oideachais.  

● Scoil B: 

o Tá dhá áit ar fáil i rang Uathachais Scoil B do leanaí d'aois Dhalta Z ach tá 

cúig iarratas faighte ar an dá áit sin. 

o De réir an Bheartais Iontrála, reáchtálann Scoil B crannchur do na 

háiteanna sin.  

o Roghnaítear beirt iarratasóirí eile ar dtús agus tairgtear na háiteanna atá ar 

fáil dóibh siúd.  

o Tarraingítear Dalta Z sa tríú háit ón gcrannchur.  

https://www.section29appeals.gov.ie/

o Scríobhann Scoil B chuig Teaghlach 1 ag deimhniú nach bhfuil aon áit ar 

fáil faoi láthair ach go bhfuil Dalta Z curtha ar an liosta feithimh do rang 

sóisearach uathachais Scoil B agus go bhfuil Dalta Z sa chéad áit ar an 

liosta feithimh sin.  

o Is féidir le Teaghlach 1 iarraidh go mbainfí Dalta Z de liosta feithimh Scoil 

B.  

o Féadfaidh Teaghlach 1 athbhreithniú a iarraidh ar Bhord Bainistíochta Scoil 

B laistigh de 21 lá den chinneadh seo áit a dhiúltú.  

o Ag deireadh an phróisis athbhreithnithe, is féidir le Teaghlach 1 achomharc 

a dhéanamh i gcoinne chinneadh an Bhoird chuig an Roinn Oideachais tríd 

an bpróiseas Achomhairc faoi Alt 29 den Acht Oideachais. 

● Scoil C:  

o Tá cúig áit ar fáil i ranganna uathachais Scoil C ach tá 17 n-iarratas faighte 

ag an scoil.  

o Éilíonn Beartas Iontrála Scoil C, i gcás ró-éilimh, go ndéanfar iarratais a 

rangú de réir critéir áirithe, lena n-áirítear go bhfuil cónaí ar an iarratasóir i 

scoilcheantar áirithe.  

o Tá iarratas Dhalta Z sa cheathrú háit as na 17 n-iarratas. 

o Tairgtear áit do Dhalta Z i Scoil C.  

● Scoil D:  

o Tá seacht n-áit ar fáil i ranganna uathachais Scoil D ach tá 20 iarratas 

faighte ag an scoil.  

o Éilíonn Beartas Iontrála Scoil D i gcás ró-éilimh, go ndéanfar iarratais a 

rangú in ord de réir critéir áirithe, lena n-áirítear go bhfuil an leanbh cláraithe 

san oideachas príomhshrutha cheana féin, go bhfuil/go raibh siblín leo sa 

scoil, go bhfuil cónaí ar an iarratasóir i scoilcheantar áirithe.  

o Faigheann Scoil D dhá iarratas ó dhaltaí príomhshrutha 

o Faigheann Scoil D ceithre iarratas ó shiblíní 

o Tá iarratas Dhalta Z sa scoilcheantar céanna le ceathrar eile. Dá bhrí sin, 

reáchtáiltear crannchur idir na ceathrar iarratasóirí seo don seachtú háit. 

o Tagann Dalta Z sa 3ú háit sa chrannchur. 

o Scríobhann Scoil D chuig Teaghlach 1 ag deimhniú nach bhfuil aon áit ar 

fáil faoi láthair, ach go bhfuil Dalta Z curtha ar an liosta feithimh do rang 

uathachais Scoil D agus go bhfuil Dalta Z sa dara háit ar an liosta feithimh 

sin.  

o Féadfaidh Teaghlach 1 athbhreithniú a iarraidh ar Bhord Bainistíochta Scoil 

D laistigh de 21 lá den chinneadh seo áit a dhiúltú.  

o Ag deireadh an phróisis athbhreithnithe, is féidir le Teaghlach 1 achomharc 

a dhéanamh i gcoinne chinneadh an Bhoird chuig an Roinn Oideachais tríd 

an bpróiseas Achomhairc faoi Alt 29 den Acht Oideachais. 

● Scoil E: 

o Níl aon áiteanna ag Scoil E don bhliain acadúil 2025/2026 agus tá 11 

iarratas faighte aici.  

o Tá cónaí ar Dalta Z i scoilcheantar tosaíochta Scoil E, mar aon le seisear 

eile.  

o Reáchtáiltear crannchur de na seachtar iarratasóirí seo 

o Tagann Dalta Z sa chéad áit sa chrannchur seo. 

o Scríobhann Scoil E chuig Teaghlach 1 ag deimhniú nach bhfuil aon áit ar 

fáil faoi láthair, ach go bhfuil Dalta Z curtha ar an liosta feithimh do rang 

uathachais Scoil E agus go bhfuil Dalta Z sa chéad áit ar an liosta feithimh 

sin.  

o Féadfaidh Teaghlach 1 athbhreithniú a iarraidh ar Bhord Bainistíochta Scoil 

E laistigh de 21 lá den chinneadh seo áit a dhiúltú.  

o Ag deireadh an phróisis athbhreithnithe, is féidir le Teaghlach 1 achomharc 

a dhéanamh i gcoinne chinneadh an Bhoird chuig an Roinn Oideachais tríd 

an bpróiseas Achomhairc faoi Alt 29 den Acht Oideachais. 

● Scoil F: 

o Scoil Speisialta do leanaí le Míchumas Intleachtúil Meánach agus 

Uathachas is ea Scoil F. 

o Tá ocht n-áit ar fáil i Scoil F agus naonúr iarratasóirí.  

o Ní chuireann Dalta Z doiciméid ar fáil a dhearbhaíonn go bhfuil Míchumas 

Intleachtúil Meánach air/uirthi. 

o Ní chomhlíonann Dalta Z na critéir le clárú i Scoil F.  

o Scríobhann Scoil F chuig Teaghlach 1 ag deimhniú nach gcomhlíonann 

Dalta Z na critéir le clárú i Scoil F agus cuirtear in iúl dóibh nach bhfuil Dalta 

Z curtha leis an liosta feithimh.  

o Féadfaidh Teaghlach 1 athbhreithniú a iarraidh ar Bhord Bainistíochta Scoil 

F laistigh de 21 lá den chinneadh seo áit a dhiúltú.  

o Ag deireadh an phróisis athbhreithnithe, is féidir le Teaghlach 1 achomharc 

a dhéanamh i gcoinne chinneadh an Bhoird chuig an Roinn Oideachais tríd 

an bpróiseas Achomhairc faoi Alt 29 den Acht Oideachais. 

 

20. Cosaint agus Comhroinnt Sonraí. 

Ráiteas sonraí CNOS 

 

Roinntear iarratais agus na doiciméid tacaíochta go léir (lena n-áirítear tuarascálacha 

síceolaíocha, síciatracha agus ildisciplíneacha) leis na scoileanna rannpháirteacha go léir arna 

roghnú ag na tuismitheoirí/caomhnóirí ar an bhFoirm Iarratais Chomhchoiteann. Déanann gach 

scoil na doiciméid sin go léir a choinneáil agus déantar iad a phróiseáil i gcomhréir le Beartas 

Iontrála agus Beartas Cosanta Sonraí na scoile sin. Féadfaidh an scoil atá i gceist doiciméid 

iarratais a stóráil chun a liosta feithimh a chur i bhfeidhm. Is é Bord Bainistíochta na scoile 

ábhartha an Rialaitheoir Sonraí i ngach cás.  

 

Ba chóir d’iarratasóirí a thabhairt faoi deara chomh maith forálacha Alt 66(6) den Acht Oideachais 

(Ligean Isteach i Scoileanna) 2018 a cheadaíonn comhroinnt faisnéise áirithe idir scoileanna chun 

ligean isteach éifeachtach daltaí a éascú.  

 

Ceadaíonn alt 66(6) do scoil liosta de na daltaí seo a leanas a sholáthar do phátrún nó do bhord 

bainistíochta eile –  

i. Dalta a bhfuil iarratas ar ligean isteach sa scoil faighte uathu  

ii. Dalta a bhfuil tairiscint iontrála chuig an scoil tugtha chucu, nó  

iii. Dalta atá tar éis tairiscint iontrála chuig an scoil a ghlacadh.  

 

Féadfaidh aon cheann díobh seo a leanas a bheith ar an liosta:  

▪ An dáta a fuair an scoil an t-iarratas iontrála  

▪ An dáta a rinne an scoil an tairiscint iontrála  

▪ An dáta a ghlac an t-iarratasóir leis an tairiscint iontrála  

▪ Sonraí pearsanta dalta, lena n-áirítear ainm, seoladh, dáta breithe agus uimhir phearsanta 

seirbhíse poiblí (de réir bhrí alt 262 den Acht Leasa Shóisialaigh (Comhdhlúthú) 2005).  

 

21. Seicliosta d’iarratasóirí  

✔ An bhfuil an fhoirm iarratais comhlánaithe ina hiomláine? 

✔ An bhfuil na scoileanna ar mian leat iarratas a dhéanamh orthu roghnaithe agat, gan aon 

scoil eile a roghnú? 

✔ An bhfuil cóip agat de na doiciméid tacaíochta (lena n-áirítear tuarascálacha, cruthúnas ar 

sheoladh baile sa scoilcheantar, etc. - rudaí a d’fhéadfadh a bheith ag teastáil ó na 

scoileanna aonair a bhfuil iarratas déanta agat orthu)  

✔ An bhfuair tú an ríomhphost deimhnithe ag rá go bhfuarthas d’fhoirm agus do dhoiciméid 

tacaíochta?  

22. Ceisteanna nó fiosrúcháin 

 

Má tá ceist ar bith agat, déan teagmháil leis an bhfoireann riaracháin tiomnaithe CNOS ar an 

Ríomhphost: D15ACAT@ncse.ie.  

Tá fáilte roimh thuismitheoirí/caomhnóirí freastal ar aon cheann de na seisiúin tacaíochta 

thuasluaite do thuismitheoirí.  

Tacóidh na scoileanna rannpháirteacha le tuismitheoirí/caomhnóirí a oiread agus is féidir.  

